Տեղեկանք

<<Գյումրու երեխաների խնամքի և պաշտպանության N1 գիշերօթիկ հաստատություն>> ՊՈԱԿ-ի գործունեության հիմնական ուղղությունների վերաբերյալ
<<Գյումրու երեխաների խնամքի և պաշտպանության N 1 գիշերօթիկ հաստատություն>> ՊՈԱԿ-ի գործունեության հիմնական ուղղություններն են` ընտանիքների անապահովության գնահատման համակարգում հաշվառված, աղքատ (սոցիալապես անապահով) ընտանիքի` 6-18 տարեկան երեխաների խնամքի և դաստիարակության, նրանց սննդով, հագուստով և կենցաղային իրերով ապահովումը, երեխաների իրավունքների և օրինական շահերի պաշտպանությանն աջակցելը, սոցիալ-հոգեբանական վերականգնման աշխատանքների իրականացումը, ուսուցման և բժշկական օգնության կազմակերպումը:
Կազմակերպությունը պատասխանատու է պետական սոցիալական նվազագույն չափորոշիչներին համապատասխան երեխաների խնամքի և դաստիարակության կազմակերպման, նրանց կյանքի անվտանգության և առողջության, ինչպես նաև սանիտարական նորմերի ու կանոնների պահպանման համար:

Կազմակերպության հիմնական գործառույթներն են` երեխայի խնամքի կազմակերպումը, նրա ինտեգրման, բազմակողմանի և ներդաշնակ զարգացման, առողջ ապրելակերպի համար անհրաժեշտ պայմանների ապահովումը, ինչպես նաև երեխայի խնամքի և պաշտպանության հետ կապված մի շարք այլ գործառույթներ:







